
					ఈ పుట అచ్చుదిద్దబడ్డది




	ఉ.	
మెచ్చి రమావిభుండును సమీపమునం దొకకచ్ఛపాకృతిన్

వచ్చి వరంబు వేఁడు మన వారిజగర్భుఁడు మ్రొక్కి కోర్కినా

కిచ్చెద వేనిఁ జూపు పరమేశ్వర! నీదగుదివ్యవిగ్రహం

బచ్చుగ మత్స్యకచ్ఛపముఖాకృతు లన్నియు భూతపూర్వముల్.

	గీ.	
ఎద్ది నైసర్గికము నీకు నెద్ది పరమ, మెద్ది గోప్యంబు శాశ్వతం బెద్ది యెద్ది

దివ్య మఖిలేశ! యుపనిష ద్వేద్య పెద్ది, యట్టిరూపంబు చూపి కృతార్థుఁ జేయు.

	చ.	
అన నిని కంజగర్భ! భవదర్థితరూపము ముక్తలోకజీ

వన ముదిచూడఁ జెల్లదు భూదృశబద్ధులకుం గృపానిబం

ధనమతిఁ జూపువాఁడ నవతారముఖంబున నట్టిదీనిఁ గ

న్గొన నధికారి వీ వగుటకుం గొను మిచ్చెద మూలమంత్రమున్.

	వ.	
అని యనుగ్రహాతిశయంబున నపవర్గఘంటాపథం బగుశ్రీమదష్టాక్షరీమంత్రంబును

దదనుష్ఠానంబునుం దదర్థస్వరూపంబును దదనుభావంబును దద్విషయనిజనిరతిశయప్రి

యభావంబునుం దేటపడ నానతియిచ్చి కపటకచ్ఛపంబంతర్ధానంబు నొందినం బరమే

ష్ఠియు నుక్తమంత్రానుష్ఠాననిష్ఠాపటిష్ఠుం డై చిరకాలంబు తపంబు సేయం దత్తపః

ఫలరూపం బై సకలజగదద్భుతావహంబు గా దుగ్ధమహార్ణవమధ్యంబున.



	 34







	సీ.	
భుజగాధిపతిధృతస్ఫురదాతపత్రంబు, చంద్రార్కకరచలచ్చామరంబు

సూత్రవతీభర్తృవేత్రపాణియుతంబు, విహగరాజస్కంధవిలసితంబు

నందసునందాదినానాభుజిష్యంబు, గంధర్వకిన్నరీగాయకంబు

సనకసనందాదిజయశబ్దముఖరంబు, సిద్ధసాధ్యగణాధిసేవితంబు



	 







	గీ.	
విశ్వతఃకల్పతరుపుష్పవృష్టికంబు, దేవదుందుభిరవదళద్దిక్తటంబు

భూరితేజోమయంబు నై పొడమి పాలిచె, రంగధామంబు జగదేకమంగళంబు.

	క.	
అపుడు భయాద్భుతహర్ష, స్థపుటితమతి కిచ్చపడివచతురాననుపై c

గృపడగ్గఱ వచ్చి రమా, ధిపభటుఁడు సునందుఁ డతనిఁ దెలుపుచుఁ బలికెన్.

	గీ.	
నలినసంభవ! శ్రీరంగనామకలిత, మీవిమానంబు ప్రణవంబు సూవె యిందుఁ

బ్రణవవాచ్యార్థ మిందిరారమణుఁ డున్న, వాఁడు నినుఁ బ్రీతుఁ జేయంగవచ్చె నిట్లు.

	క.	
నిలుదెసలఁ జాఁగి మ్రొక్కుచు, నలుమాఱు ప్రదక్షిణము లొనర్చి చిరతపః

ఫల మగు శ్రీరంగేశ్వరు, జలజజ! సేవింపు మోక్షసాత్కృతి గలుగున్.

	వ.	
అని యాదేశింపం బ్రమోదంబు నలుమడింపఁ జతుర్ముఖుండును జతుర్ముఖప్రణామ

సలక్షణంబు లగుచతుఃప్రదక్షిణంబులు నాచరించి శ్రీరంగదివ్యవిమానగర్భంబున.

	సీ.	
దక్షిణహస్తోపధానవిధానుఁ డై, వలప్రక్కగా నొత్తగిలినవాని

నాజానుదీర్ఘత్వ మఖిలవేద్యంబు గా, నెడమబాహువు సాఁగ నిడినవాని



	 












[image: ]

[image: ]

"https://te.wikisource.org/w/index.php?title=పుట:కవికర్ణరసాయనము.pdf/6&oldid=398927" నుండి వెలికితీశారు

		 ఈ పేజీలో చివరి మార్పు 12 సెప్టెంబరు 2022న 00:58కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

